
				இப்பக்கம் மெய்ப்பு பார்க்கப்படவில்லை
ா து சுந்தரவடிவேலு 235

‘lயும் காரும் நெடுநாளைக்குப் பயன்படவேண்டும்; தலை தெறிக்கும் விரைவு வேண்டாம் என்று எனக்கும் அறிவுரை கூறினார்.

அப்படியே இன்றுவரை செயல்பட்டுக் கொண்டிருக்கிறேன்.

40 இல் பெட்ரோல் விலை

முப்பத்தாறு ஆண்டுகளுக்குமுன் நான் கார் வாங்கியபோது, பெட்ரோல் விலை என்ன? அப்போது லிட்டர் கணக்கு இல்லை. _ாலன் கணக்கே இருந்தது. காலன் என்பது, 4.6 லிட்டர் ஆகும். அதன் விலை 11 அனாக்கள்; அதாவது இன்றைய 87 காசுகள்.

அவ் வண்டி, காலனுக்கு 16 மைல் ஒடிற்று. அதாவது எண்ணெய்ச் செலவு மைலுக்கு ஆறு காசுகளே.

எனவே, அந்தக் காரை வைத்துச் சமாளிக்க முடிந்தது; மற்றவர்களிடம் கார் கேட்டு, தாட்சணியப் படாமல் இயங்க முடிந்தது.

அது பிற்காலத்தில், பொல்லாத செலவினமாகும் என்று தெரியாது.

அதிகாரியின் சதி

அலுவல் பற்றி, மண்டல ஆய்வாளர் திரு. சாமு நாயர், என்னை அழைத்துக்கொண்டு கொடைக்கானல் சென்றார்.

சில நாள்களில் திரும்பினோம்; திரும்பும்போது, பட்டிவீரன் பட்டிக்குப் போகச் சொன்னார்.

முன்னாள் மாவட்ட ஆட்சிக் குழுத் தலைவர் திரு டபிள்யூ.பி.ஏ. _ாlத பாண்டியனைக் கண்டு பேச விரும்பினார்.

நல்ல வேளையாக, நாங்கள் போன நேரம், அவர் வீட்டில் இருந்தார். ஆய்வாளரை அவருக்கு அறிமுகம் செய்து வைத்தேன். சிறிது நேரம் கலந்துரையாடிய பின், நாடார் உறவின் முறையால் _i ஆரில் நடத்தப்படும் உயர்தொடக்கப் பள்ளியின் நிர்வாகக் குழுவைக் காண விரும்புவதாகக் கூறினார்.

நிரு. செளந்தரபாண்டியன், குழுச் செயலாளருக்குச் சொல்லி அறுப்பினார். அவர் வந்து சேர்ந்தார்.

மாண்டு மணி நேர அறிவிப்பில், பள்ளிக் குழு, பள்ளியில் கூடிற்று. _ல ஆய்வாளர் அங்கே சென்றார். நான் உடன் சென்றேன்.

சில மணித்துளிகள் பொதுப்படையாகப் பேசினார்.

